
	· 1–ին կետի 1.1 ենթակետում նշվում է, որ համայնքի ղեկավարի հավաստմամբ նույնպես կարող է արձանագրվել շինարարական աշխատանքների ավարտը, ինչն անհասկանալի է և պարզաբանված չէ Նախագծի հիմնավորման մեջ, մասնավորապես՝ հասկանալի չէ, թե ինչպես կամ ինչ ձևով է ներկայացվելու այդ հավաստումը, քանի որ համայնքի ղեկավարը աշխատանքների պատվիրատուն չէ և չի կարող, օրինակ, ստորագրել կապալառուի ներկայացրած կատարողական ակտի հաստատման համար։ Համայնքի ղեկավարը որևէ իրավական փաստաթղթի կողմ չէ, և հետևաբար, վերջինիս կողմից նույնիսկ գրավոր ներկայացված և ստորագրված հավաստումը չի կարող իրավական հիմք հանդիսանալ շինարարական աշխատանքներ ամբողջ ծավալով ավարտված համարելու համար։ Այսպիսով` առաջարկում եմ ենթակետից հանել «կամ համայնքի ղեկավարի կողմից» բառերը։
· 1–ին կետի 1.2 ենթակետով խմբագրվող Հավելվածի 18–րդ տողում կատարվում է փոփոխություն և ՀՀ Տավուշի մարզի Այրում համայնքի Բագրատաշեն բնակավայրում «Մոդուլային» տիպի 144 տեղ հզորությամբ մսուր–մանկապարտեզի կառուցման ավարտի համար սահմանված «01/10/24/ իրատեսական վերջնաժամկետը երկարաձգվում է և սահմանվում է «28/02/25», սակայն ՀՀ կառավարության 21.11.2024թ․–ի N 1841-Ն որոշմամբ ՀՀ քաղաքաշինության կոմիտեի առաջարկով հատկացվել է նշված օբյեկտի պայմանագրի ամբողջ մնացորդը՝ աշխատանքները սույն թվականին ավարտելու և դրանց դիմաց վճարելու համար, իսկ ինչպես հայտնի է պայմանագրի գնի 5%-ը վճարվում է միայն ՀՀ կառավարության 19.03.2015թ․–ի N 596-Ն որոշմամբ սահմանված կարգով ձևավորված հանձնաժողովի կողմից ավարտական ակտը հաստատելուց հետո։ Ավելին, ՀՀ կառավարության 12.12.2024թ․–ի N 1973-Ն որոշմամբ ՀՀ քաղաքաշինության կոմիտեի առաջարկով գումար է հատկացվել  օբյեկտի ավարտական չափագրման համար։ Հետևաբար, այս մանկապարտեզի մասով աշխատանքների ավարտի վերջնաժամկետի երկարաձգումը մինչև 28.02.2025թ․ անհասկանալի է։
· 2–րդ կետով հանձնարարվում է ՀՀ քաղաքաշինության կոմիտեին, որ վերջինս որոշումն ուժի մեջ մտնելուց հետո 5 աշխատանքային օրվա ընթացքում ապահովի կապալառուների հետ կնքված պայմանագրերում համապատասխան փոփոխությունների կատարումը, սակայն նշված դրույթը նույն բովանդակությամբ արդեն ամրագրված է ՀՀ կառավարության 03.10.2024թ․–ի N 1582-Ա որոշման 3–րդ կետով։ Հետևաբար, առաջարկում եմ Նախագծի 2–րդ կետը խմբագրել և փոխարենը փոփոխություն կատարել մայր որոշման 3–րդ կետում՝ ՀՀ քաղաքաշինության կոմիտեի համար նոր ժամկետներ սահմանելով միայն Հավելվածի 5, 6, 8, 9, 11, 12, 17, 18, 22, 26, 27, 29, 33, 36–րդ տողերում նշված պայմանագրերում փոփոխություններ կատարելու համար։
Բացի վերը նշված դիտարկումներից, առաջարկում եմ նաև 1–ին կետի ենթակետերի համարակալումը համապատասխանեցնել «Նորմատիվ իրավական ակտերի մասին» օրենքի 14–րդ հոդվածի 5–րդ մասով ամրագրված կարգավորումներին։  

Չի ընդունվել
ՀՀ Տավուշի մարզի Այրում համայնքի  համայնքի Բագրատաշեն բնակավայրում «Մոդուլային» տիպի 144 տեղ հզորությամբ մսուր–մանկապարտեզի կառուցման ավարտի համար սահմանվել է 2025 թվականի փետրվարի 25-ը, քանի որ ապաստարանի կառուցման պատճառով կատարվել է անհրաժեշտ աշխատանքների ծավալների ավելացում։ Նշված ծավալի աշխատանքների ավարտի իրատեսական ժամկետ է նախագծով առաջարկվող ժամկետը։   









 Ընդունվել է մասնակի
 Նախագծի 2-րդ կետը հանվել է։ Որոշման 3րդ կետում Հավելվածի առանձին կետերի հղմամբ փոփոխության կատարումը ընդունելի չէ, քանի որ Հավելվածի մյուս կետերի հիման վրա կնքված համաձայնագրերի գործողությունը չի ավարտվել։



